  Анц1ила микьабилеб май .

Итни къо.

Контролияб диктант.

Къурбанил микки.
Кидаго х1инч1 - гъедуялда хадув лъугьун, чан гьабулев вук1унаан Къурбан. Г1емерисеб гьесул къорица кколаан гъалу- х1инч1, гудрацагун гьиналъин абуни, мокъокъ. Кьоло - гъолораб чу жиндие щварабг1аниги, чанидаса ч1ух1ун вач1унаан гьев магъилъа вуссун.
Гьале цо нухалъ Къурбание гьиналъ микки ккуна. «Гьабни дица рокъоб хьихьила, шагьаралъул микки г1адин, ругьун гьабила», - ян х1исаб гьабуна гьес, х1инкъун «дриг - дриган» терк1олаго рак1гун, къвалакь хинлъулеб бугеб миккиялда т1ад кверги бахъун...
Къурбан риидал вацг1аласухъе шагьаралде ун вук1ана. Гьенир бат1и - бат1иял кьеразул маккал ругоан лъималаз, ц1улал рукъзалги гьарун, хьихьун. Гьел бокьараб мехалъ хъах1илаб зодихъе роржун унаан ва свакаралго рач1ун жидерго бусада цере рещт1унаан. Недегьал, кверда ругьунал гьел шагьаралъул макказ х1айран гьавун вук1ана Къурбан.
Вацг1алас гьасие кьураб цо сурмияб миккиги, нухда рещт1араб бак1алда кваназабулаго, кодоса боржун ана. Гьале гьанже магъилъа ккураб гьаб миккиг1аги кибе борч1улаяли бихьилинха. Гьас ругьун гьабизе буго гьеб.
(125 раг1и)
